	ՀԻՄՆԱՎՈՐՈՒՄ

Սողանքային տեղամասերի գույքագրման և մոնիթորինգի իրականացման մեթոդական ուղեցույցը հաստատելու մասին Հայաստանի Հանրապետության կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետությունում սողանքային երևույթներն ունեն լայն տարածում` 3000-ից ավելի տեղամաս: Սողանքների թիրախում են հայտնվել թվով 230-ից ավել բնակավայր, գյուղատնտեսական հողատեսքեր, տնտեսության օբյեկտներ, հաղորդակցման ուղիներ (երկաթուղի և ավտոմոբիլային ճանապարհներ), ինչն ուղղակի ազդում է աղքատության և արտագաղթի վրա:

Սողանքների առաջացման թե պատճառները, թե կանխարգելման ու հետևանքների նվազեցման աշխատանքները բավականին բազմաբնույթ են և պահանջում են գրեթե ողջ պետական կառավարման համակարգի մասնակցությունն ըստ ուղղությունների և բոլոր մակարդակներում, ինչը չէր ապահովում նախկինում գործող Սողանքային աղետի կառավարման հայեցակարգը:

Հայաստանի Հանրապետության կառավարության 2013թ. հուլիսի 10-ի թիվ 27 արձանագրային որոշմամբ հավանության է արժանացել Հայաստանի Հանրապետության արտակարգ իրավիճակների նախարարության կողմից մշակված Հայաստանի Հանրապետության սողանքային աղետի կառավարման հայեցակարգը, համաձայն որի պետական կառավարման և տեղական ինքնակառավարման մարմինները ունեն որոշակի խնդիրներ, իսկ այդ գործընթացների համակարգող է հանդիսանում Հայաստանի Հանրապետության տարածքային կառավարման և արտակարգ իրավիճակների նախարարությունը:

Համաձայն ՀՀ կառավարության 2014 թվականի հուլիսի 31-ի N 758-Ա որոշմամբ հաստատված ծրագրի 3-րդ կետի՝ մշակվել է  Հայաստանի Հանրապետության սողանքների տեղամասերի մոնիթորինգի իրականացման մեթոդական ուղեցույցը, գույքագրման և բնութագրի օրինակելի ձևերը հաստատելու մասին Հայաստանի Հանրապետության կառավարության որոշման նախագիծը, ինչը թույլ կտա ստեղծել սողանքների միասնական տեղեկատվական բազա, անձնագրավրել սողանքային տեղամասը, մշակել գեոտեղեկատվական համակարգ, որն առավել օպերատիվ կդարձնի սողանքային աղետի կանխատեսման, կանխարգելման և հետևանքների նվազեցման միջոցառումները:

Իրավական և նորմատիվային դաշտի կատարելագործման արդյունքում ՀՀ ՏԿԱԻՆ կողմից, շահագրգիռ նախարարությունների և գերատեսչությունների մասնակցությամբ կմշակվի Հայաստանի Հանրապետության սողանքային աղետի կառավարման պլան:

	2.
	Կարգավորման նպատակը և բնույթը

	
	Հայաստանի Հանրապետության սողանքների տեղամասերի մոնիթորինգի իրականացման մեթոդական ուղեցույցը, գույքագրման և բնութագրի օրինակելի ձևերը ուղղված են սողանքային մարմինների գույքագրման և անձնագրավորման միասնական մեթոդների կիրառմանը:
Այն հնարավորություն կստեղծի ունենալ միասնական տեղեկատվական բազա և ստանդարտացված մոտեցումներ՝ ինչը կնպաստի սողանքյին աղետի կառավարման մակարդակի արդյունավետության բարձրացմանը:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	Տարբեր շահագրգիռ գերատեսչությունների կողմից իրականացվելիք սողանքային մարմնի մոնիտորինգի գործընթացների միասնական մոտեցման ապահովումը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը, Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեում լրացուցիչ ծախսեր չեն առաջացնում: 

